
ᐊᕐᕕᕐᒃ
ᑲᓇᖕᓇᖅᐸᓯᐊᓂ ᑲᓇᑕᐅᑉ - ᐱᖓᖕᓇᖅᐸᓯᐊᓂ ᐊᑯᑭᑦᑐᕐᒥᒃ ᐊᕐᕖᑦ

ᐊᕐᕖᑦ (ᖃᓗᓈᑎᑐᑦ Balaena mysticetus) ᐊᖏᔪᐊᓘᓪᓗᑎᒃ 
ᓱᖃᖃᓕᖕᓄᑦ ᐃᓚᒋᔭᐅᔪᕗᖅ ᐊᓯᖏᓐᓄᑦ ᓱᐳᐊᖃᑦᑕᖅᑐᓄᑦ ᐳᐃᔨᓄᑦ 
ᐃᒪᕐᒥᐅᑕᓄᑦ ᑕᒫᓂ ᐅᑭᐅᖅᑕᖅᑑᑉ ᐃᒪᖁᑎᖏᓃᐸᒃᑐᓄᑦ. ᐊᓯᖏᓐᓂᒃ 
ᑕᐃᔭᐅᒐᔪᖕᒥᔪᑦ ᖃᓗᓈᑎᑐᑦ ᑐᑭᖃᖅᑐᓂᒃ ᐊᑯᑭᑦᑐᕐᒥᐅᑦ ᐊᕐᕕᖏᓐᓂᒃ, 
ᐊᑯᑭᑦᑐᕐᒥᐅᓂᒃ ᓴᐳᐊᕿᕙᒃᑐᑦ ᐳᐃᔨᖏᓐᓂᒃ ᐊᒻᒪᓗ ᐅᑭᐅᖅᑕᖅᑐᐸᓯᐅᑉ 
ᐊᕐᕕᖏᓂᒃ. ᓄᓇᖃᖃᖅᑐᑐᖃᐃᑦ ᐅᖃᐅᓯᑐᖃᖓᒍᑦ, ᑕᐃᒃᑯᐊ 
ᑕᐃᔭᐅᖃᑦᑕᖅᑐᑦ ᒪᑯᓂᖓ, ᐊᕐᕕᖅ (ᐃᓄᒃᑎᑐᑦ) ᐅᕝᕙᓗᓐᓃᑦ ᐊᖅᐳᒃ 
(ᐃᓄᕕᐊᓗᒃᑐᓐ), ᐊᒡᒍᕐᕕᒃ (ᐃᓄᐱᐊᖅᑐᓐ), ᐊᒡᕗᐱᒃ (ᔫᐱᒃᑎᑐᑦ) ᐊᒻᒪᓗ 
ᐃᑎᕝ (ᑦᓱᒃᑦᓯᒥᐅᑎᑐᑦ). ᑖᓐᓇ ᑎᒥᖃᖅᐳᖅ ᓲᕐᓗ ᖃᑦᑕᔭᐅᕐᔪᐊᕌᓗᒃᑎᑐᑦ 
ᐊᖏᔪᐊᓗᖕᒥᒃ ᓂᐅᖁᖃᖅᑐᑦ ᐊᒻᒪᓗ ᐊᖏᔪᐊᓗᖕᒥᒃ ᖁᒻᒧᖓᔪᒥᒃ 
ᖃᓂᖃᖅᓱᓂ. ᐃᔾᔪᔪᐊᓗᒃ ᓴᐅᓂᖓ ᓂᐅᖁᐊᓂ, ᑎᒥᖓᓗ 
ᓴᓐᖏᔪᐊᓘᓂᖓᓄᑦ ᓱᕋᒃᑎᕆᔪᓐᓇᖃᑦᑕᖅᑐᖅ ᓯᑯᒥᒃ 20 ᓴᓐᑎᒦᑕᓂᒃ 
ᐃᔾᔪᓂᖃᖅᑎᒋᔪᒥᒃ, ᐊᖕᒪᐃᖃᑦᑕᖅᑐᑦ ᐊᓐᓂᖅᓵᖅᑐᕐᕕᒃᓴᒥᓂᒃ. ᐊᕐᕖᑦ 
ᐱᐊᕋᖏᑦ (ᐊᕐᕕᐊᓛᖏᑦ) ᑕᑭᓂᖃᖃᑦᑕᖅᑐᑦ 4-ᓂᒃ 4.5-ᓄᑦ ᒦᑕᓂᒃ 
ᐃᕐᓂᐊᖑᓵᕐᓂᖏᓐᓂ, ᑕᖅᓴᖃᖃᑦᑕᖅᓱᑎᒃ ᑕᐅᑦᑐᖃᖅᓱᑎᒃ ᑲᔪᕐᓚᐅᔭᕐᒥᒃ 
ᕿᕐᓂᖅᑐᒥᒃ, ᑕᐃᒃᑯᐊᓗ ᐱᕈᐊᓂᒃᓯᒪᓂᖏᑦ (ᐃᓐᓇᐃᓕᕐᓂᖏᑦ)  
ᕿᕐᓂᖅᑑᓪᓗᑎᒃ ᑎᒥᐊᒍᑦ ᖃᐅᓪᓗᓛᔪᖃᖅᓱᑎᒃ ᑕᑉᓗᐊᒍᑦ, ᐃᔨᐅᑉ 
ᖁᓛᒍᑦ, ᑕᓕᕈᖃᕐᕕᖏᓐᓂ,  ᐃᑎᕐᕕᓗᐊᒍᑦ ᐊᕐᓇᓪᓘᕝᕕᐊᒍᓪᓗᓐᓃᑦ/
ᐊᖑᓴᓪᓘᕝᕕᐊᒍᓪᓗᓐᓃ,  ᓴᖅᐱᐊᒍᑦ ᐊᒻᒪᓗ ᓴᖅᐱᐊᑕ ᑎᕆᖁᐊᒍᑦ.

ᐱᑕᖃᖃᑕᕐᓂᖏᑦ ᑲᓇᖕᓇᖅᐸᓯᐊᓂ ᑲᓇᑕᐅᑉ - ᐱᖓᖕᓇᖅᐸᓯᐊᓂᓗ 
ᐊᑯᑭᑦᑐᐃᑦ ᖃᓂᒋᔭᖏᓐᓃᑦᐳᑦ 1 ᒥᓕᔭᓐᓂᒃ km2-ᓂᒃ ᑭᑉᐹᕆᒃᑐᓂᒃ 
ᑭᓛᒦᑕᓂᒃ, ᑖᒃᑯᓇᖓᑦ ᐊᐅᔭᓕᕕᖃᖅᐸᒃᓱᑎᒃ ᐱᖓᖕᓇᖅᐸᓯᐊᓂᒃ 
ᓴᓐᓂᕈᑎᐅᑉ ᐃᒪᖏᓐᓂ, ᑲᓇᑕᒥᐅᑉ ᖁᒃᑎᒃᑐᒥᒃ ᐅᑭᐅᖅᑕᖅᑑᓂᖓᓂ, 

 
ᑲᓇᖕᓇᖅᐸᓯᐊᓂ ᑲᓇᑕᐅᑉ/
ᐱᖓᖕᓇᖅᐸᓯᐊᓂᓗ ᐊᑯᑭᑦᑑᑉ ᐃᒪᖏᓐᓂ 
ᐊᕐᕖᑦ ᖃᐅᔨᓴᖅᑕᐅᓯᒪᓕᖅᑐᑦ ᑕᐅᔭᐅᕙᓕᖅᓱᑎᒃ 
“ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ” 
ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓕᕐᓂᖏᓐᓄᑦ 
ᐊᒥᓲᖏᓗᐊᓕᖅᑐᑦ ᐆᒪᔪᐃᑦ ᑲᓇᑕᒥ. 
ᐃᓱᒪᓕᐅᕈᑕᐅᒋᐊᓚᐅᖏᓐᓂᖏᓐᓂ ᑖᒃᑯᐊ ᐆᒪᔪᐃᑦ 
ᓴᐳᓐᓂᐊᖅᑕᐅᔭᕆᐊᖃᕐᓂᐊᕐᓕᒪᖓᑕ ᒪᓕᒐᖅᒍᑦ 
ᐆᒪᔪᐃᑦ ᐊᒥᓱᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ, 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᓕᑕᓕᕆᔩᓪᓗ 
ᑲᓇᑕᒥ ᑐᓴᕈᒪᔪᑦ ᐃᓱᒪᒋᔭᔅᓯᓐᓂᒃ, 
ᐅᖃᐅᓯᒃᓴᔅᓯᓐᓂᒃ ᐊᒻᒪᓗ ᐃᓱᒪᒋᔭᐅᖁᔭᔅᓯᓐᓂᒃ 
ᐱᔾᔪᑎᖃᕈᓐᓇᕐᓂᖏᓐᓂᒃ ᐊᕙᑎᒥᒃ 
ᐱᑕᖃᕐᓂᖏᓐᓂᒃ, ᐱᕈᕐᕕᐅᔪᓐᓇᖃᑕᕐᓂᖏᓐᓂᒃ 
ᓄᓇᐃᑦ ᐱᔾᔪᑕᐅᓂᖏᓐᓂᒃ, ᐃᓕᖅᑯᓯᑐᖃᕐᓂᕐᒥᒃ 
ᐊᒻᒪᓗ ᐄᓄᔾᔪᑎᒃᓴᐅᔪᓐᓇᖃᑦᑕᖅᑐᓂᒃ 
ᐊᒃᑐᖅᑕᐅᓯᒪᔪᓐᓇᕐᓂᖅ ᐃᓕᔭᐅᓇᔭᕈᑎᒃ 
ᐃᓕᔭᐅᓇᔭᖏᒃᑯᑎᒡᓗᓐᓃᑦ ᒪᓕᒐᖅᑎᒍᑦ.

ᐅᖃᐅᓯᒃᓴᕆᓂᐊᖅᑕᔅᓯᓐᓂᒃ ᐅᕙᑦᑎᓐᓂᒃ 
ᖃᐃᑦᑎᓯᒪᓂᔪᓐᓇᕐᓂᐊᖅᑐᓯ ᑎᑭᓪᓗᒍ ᐃᓱᐊᓄᑦ 
ᒫᔾᔨ 15, 2015. ᐅᐊᖕᓇᖅᐸᓯᐊᓂ ᓴᓂᕋᔭᐅᑉ ᓯᑯᓯᓚᕐᒥᐅᑦ ᑕᕆᐅᖓᓂ, ᐊᒻᒪᓗ 

ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᕼᐊᑦᓴᓐᐲᑉ ᑕᓯᐅᔭᐊᕐᔪᐊᖑᓂᖓᓂ. 
ᐅᑮᕕᐅᕙᒃᐳᑦ ᐃᒪᐃᑦ ᐊᐅᒃᑲᓐᓂᖓᓐᓂᖃᐃᓇᕐᓂᖏᓐᓂᒃ ᐃᒪᕐᓂ 
ᓲᕐᓗ ᐅᐊᖕᓇᖅᐸᓯᐊᓂ ᕼᐊᑦᓴᓐ ᐱ, ᕼᐊᑦᓴᓐᒥ ᕿᑭᖅᑖᓘᓪᓗ 
ᓄᓇᕕᐅᓪᓗ ᐃᑭᕋᓴᖓᓂ, ᕿᑎᖅᐸᓯᐊᓂᓗ ᕿᑭᖅᑖᓘᑉ ᐃᑭᕋᓴᖓᓂ, 
ᓂᒋᖅᐸᓯᐊᓂ ᓴᓐᓂᕈᑎᐅᑉ ᐃᒪᖏᓂ ᐊᒻᒪᓗ ᑕᕆᐅᖏᓐᓂ ᐊᑯᑭᑦᑑᑉ 
ᐱᖓᖕᓇᖅᐸᓯᐊᓂ. 

ᐱᒋᐊᖅᑎᑕᐅᔪᒪᔪᑦ ᐃᓕᔭᐅᔪᓐᓇᕐᓂᖅ ᒪᓕᒐᐃᑦ ᐊᑕᒍᑦ 
ᑕᐃᔭᐅᔪᑉ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ. 
ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ.

ᐊᕐᕖᑦ ᑲᓇᖕᓇᖅᐸᓯᐊᓂ ᐅᑭᐅᖅᑕᖅᑐᒥ ᓯᕗᓪᓕᖅᐹᒥᒃ 
ᖃᐅᔨᓴᖅᑕᐅᓚᐅᖅᓯᒪᔪᑦ ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓕᕐᓂᖏᓐᓄᑦ 
ᐅᓗᕆᐊᓇᖅᑐᒦᓕᖅᑐᑦ ᐆᒪᔪᐃᑦ ᑲᓇᑕᒥ (ᑲᑎᒪᔨᕋᓛᓄᑦ 
ᖃᓄᐃᓕᖓᓕᕐᓂᖏᓐᓄᑦ ᐊᒥᓱᖏᓗᐊᓕᖅᑐᓄᑦ) 2005-ᖑᑎᓪᓗᒍ, 
ᐃᓕᑕᕆᔭᐅᓯᒪᓂᖏᓐᓂᒃ ᐅᓗᕆᐊᓇᖅᑐᒦᓐᓂᖏᓐᓂᒃ 
ᒪᕐᕈᖕᓃᖃᑕᓚᐅᖅᑐᑦ. 2009-ᖑᑎᓪᓕᖅᑎᓪᓗᒍ, ᑲᓇᖕᓇᖅᐸᓯᐊᓃ 
ᑲᓇᑕᐅᑉ - ᐱᖓᖕᓇᖅᐸᓯᐊᓂᓗ ᐊᑯᑭᑦᑐᐃᑦ ᐊᕐᕖᑦ 
ᖃᐅᔨᓴᖅᑕᐅᒃᑲᓐᓂᓚᐅᖅᑐᑦ ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᓐᓄᑦ 
ᐊᒥᓲᖏᓗᐊᓕᖅᑐᓄᑦ, ᐊᑕᐅᓰᓐᓇᕐᒥᖃᑕᖅᑐᑦ ᐃᓚᖓᑦ ᑕᐃᔭᐅᓕᖅᓱᑎᒃ 
“ᐊᔾᔨᐅᖏᑦᑐᒥᒃ ᐃᓱᒫᓘᑕᐅᓂᕐᒥᒃ.” 

ᑎᑎᕋᖅᑕᐅᓇᔭᖅᐸᑕ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓕᕐᓂᕐᒥᒃ ᐊᑖᒍᑦ 
ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ,  ᐊᐅᓚᑦᑎᓂᕐᒧᑦ 
ᐸᕐᓇᐅᑎᓕᐅᖅᓯᒪᔪᖃᕆᐊᖃᕐᓂᐊᖅᐳᖅ. 

ᐊᔾᔨᖁᑎᖓ:  ᔭᐃ. ᕼᐃᒡᑕᓐ, ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔨᓪᓗ ᑲᓇᑕᒥ.

ᑐᑭᓯᓂᐊᕈᑕᐅᓂᖏᑦ ᒪᓕᒐᖅᑎᒍᑦ ᐃᓕᔭᐅᓂᐊᕐᒪᖔᑦ ᐊᕐᕖᑦ ᐊᑖᒍᑦ ᐆᒪᔪᐃᑦ 
ᐅᓗᕆᐊᓇᖅᑐᒦᓕᖅᑐᑦ ᒪᓕᒐᖓᒍᑦ



ᐅᓗᕆᐊᓇᕈᑕᐅᓂᖏᑦ

ᑮᓇᐅᔭᓕᐅᕈᑕᐅᕙᓚᐅᕐᓂᖏᓐᓄᑦ ᐊᕐᕙᖕᓂᐊᖅᑕᐅᕙᓚᐅᕐᓂᖏᑦ 
ᑕᐃᔅᓱᒪᓂᐅᓕᖅᑐᖅ ᐊᖏᓂᖅᐹᖑᓪᓗᓂ ᐅᓗᕆᐊᓇᕐᓂᖅᐸᖑᔾᔪᑕᐅᕙᓚᐅᖅᑐᖅ 
ᐱᑕᖃᐃᓐᓇᕈᓐᓇᕐᓂᖏᓐᓄᑦ ᐊᕐᕖᑦ, ᐱᔾᔪᑕᐅᓗᐊᕐᓂᑰᓪᓗᑎᒡᓗ 
ᒫᓇᐅᓕᖅᑐᖅ ᐅᓗᕆᐊᓇᖅᑐᒦᓐᓂᖏᓐᓂᒃ ᓱᓕ ᓇᔪᒐᕆᕙᒃᑕᖏᓐᓂ 
ᑕᕆᐅᕐᓂ. ᑮᓇᐅᔭᓕᐅᕈᑕᐅᓂᖏᓐᓄᑦ ᐊᕐᕙᖕᓂᐊᖅᑕᐅᔪᓐᓇᐃᓕᓗᑎᒃ 
ᒪᓕᒐᕐᓂᒃ ᓱᕋᐃᓇᔭᕐᒪᑕ, ᐊᒥᓲᖏᓐᓂᒃ ᓱᓕ ᐃᓅᔾᔪᑎᒃᓴᐅᓂᐊᖅᑐᓂᒃ ᓱᓕ 
ᐊᕐᕙᖕᓂᐊᖅᑕᐅᔪᓐᓇᖃᑦᑕᖅᐳᑦ. 
ᐊᓯᖏᑦᑕᐅᖅ ᐅᓗᕆᐊᓇᕈᑕᐅᔪᓐᓇᕐᒥᔪᑦ ᐃᓚᖃᕆᕗᑦ ᒪᑯᓂᖓ ᓲᕐᓗ 
ᐊᖏᔫᑎᓂᒃ ᓴᓇᕕᖃᕐᑐᑦ ᐊᒻᒪᓗ ᐃᓄᖕᓄᑦ ᓴᓇᔭᐅᓯᒪᔪᓂᒃ ᐃᖅᑲᖓᓂ 
ᐃᒪᕐᒥ ᑐᓴᖅᓴᖅᔪᖃᐃᓐᓇᕐᓂᖅ ᓂᐱᖁᖅᑐᔪᓂᒃ, ᓄᓗᐊᕐᓄᓪᓗ (ᒪᑦᑎᑕᐅᑎᓄᑦ) 
ᓂᒐᕕᕝᕕᐅᖃᑕᕐᓂᖏᓐᓄᑦ, ᑐᓗᖅᑕᐅᖃᑕᕐᓂᖏᓐᓄᓪᓗ ᐅᒥᐊᕐᔪᐊᕐᓄᑦ, 
ᓱᕈᓇᖅᑐᖃᖅᑐᓄᑦ ᐃᒪᐃᑦ ᑎᑭᑕᐅᕙᓪᓕᐊᖏᓐᓇᖃᑕᕐᓂᖏᓐᓄᑦ ᐊᒻᒪᓗ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᓂᕿᒃᓴᓂᒃᑕᐅᒐᓱᐊᖃᑕᕐᓂᖏᑦᑕᐅᖅ ᐋᕐᓗᕐᓄᑦ 
(ᖃᓗᓈᑦ ᐅᖃᐅᓯᐊᒍᑦ ᓛᑎᓐᑎᑐᑦ Orcinus orca-ᓄᑦ), ᐊᒃᓱᕈᕐᓇᖅᓯᔪᔭᕐᒥᔪᑦ 
ᐊᕐᕕᖕᓄᑦ. 
ᐊᒥᓲᓂᖏᑦ ᑕᒫᓂᓇᓱᒍᔭᐃᕗᑦ 6000-ᓂᒃ. ᑖᒃᑯᐊ ᐊᒥᓱᕆᐊᖅᓯᒪᓂᖏᑦ 
ᐃᑲᔪᖅᓱᖅᑕᐅᓯᒪᔪᑦ ᑐᓴᖅᑕᐅᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ  ᐊᒻᒪᓗ 
ᖃᐅᔨᓴᖅᑎᓄᑦ ᖃᐅᔨᓴᖅᑕᐅᓯᒪᔪᓂᒃ. ᑕᒪᒃᑯᐊ ᐊᕐᕖᑦ ᐊᒥᓲᓂᖏᑦ ᒫᓐᓇᐅᔪᖅ 
ᓱᓕ ᓇᓗᓇᐃᖅᑕᐅᓯᒪᒻᒪᕆᖏᑦᑐᑦ ᐱᔾᔪᑕᐅᓂᖏᓐᓄᑦ ᐆᒪᑯᑕᒍᓐᓇᖃᑕᕐᓂᖏᑦ (ᓲᕐᓗ ᐊᑯᓂᐊᓗᒃ ᐆᒪᖃᑕᕐᓂᖏᑦ, ᐊᒥᓲᖏᑦᑐᓂᒃ 
ᕿᑐᖏᐊᖅᐸᓪᓕᐊᑎᒋᕙᖕᓂᖏᓪᓗ). 

ᐊᔾᔨᐅᖏᑐᒥᒃ ᐱᒻᒪᕆᐅᓂᖃᕐᓂᖏᑦ ᐆᒪᔪᐃᑦ ᑖᒃᑯᐊ ᐳᐃᔩᑦ

ᐊᕐᕖᑦ ᑕᐃᔅᓱᒪᓂ ᐱᒻᒪᕆᐅᓗᖕᒥᒃ ᐃᓚᒋᔭᐅᓚᐅᖅᑐᑦ ᓂᕿᒃᓴᕆᔭᐅᑦᑎᐊᖃᑕᕐᓂᕐᒧᑦ, ᐃᓅᖏᓐᓇᕈᑕᐅᖃᑕᕐᓂᕐᒧᓪᓗ ᐃᓄᖕᓄᑦ 
ᓇᓂᑐᐃᓐᓈᖅᑐᓄᑦ. ᐱᑕᖅᑕᐅᔪᖃᕋᖓᑦ ᐊᕐᕙᖕᓂᐊᖅᑐᓂᒃ ᑐᑭᖃᖅᐸᓚᐅᕐᒪᑦ ᐱᑕᖃᕈᓐᓇᕐᓂᖏᓐᓂ ᓂᕿᒃᓴᐃᑦ, ᓴᓇᕐᕈᑎᒃᓴᐃᑦ, 
ᐱᖁᑎᒃᓴᐃᑦ, ᐅᖅᑯᐊᒃᓴᓕᐅᕈᑎᒃᓴᐃᑦ, ᐅᖂᓇᕈᑎᒃᓴᐃᑦ ᐊᒻᒪᓗ ᖃᐅᔨᒪᕈᑎᒃᓴᐃᑦ ᑕᒪᐃᓐᓄᑦᑎᐊᖅ ᐃᓄᖁᑎᒋᔭᐅᔪᓕᒫᓄᑦ 
ᓄᓇᒥᐅᑕᓂ. ᐊᕐᕕᐅᑉ ᐅᖅᓱᖓ ᐱᐅᔫᐊᓘᖕᒪᑦ ᓂᕿᒃᓴᐅᓂᕐᒧᑦ ᐊᒻᒪᓗᑕᐅᖅ ᐱᐅᓂᖅᐋᖑᖃᑕᐅᓗᓂ ᐅᖅᓲᓂᕐᒧᑦ ᖃᐅᒪᒃᓴᓄᑦ 
ᐅᖂᓴᐅᑎᒃᓴᓄᓪᓗ. ᐊᕐᕖᑦ ᑐᓕᒪᕌᓗᖏᑦ ᐊᒻᒪᓗ ᐊᒡᓕᕈᐊᓗᖏᑦ ᐊᑐᖅᑕᐅᕙᓚᐅᖅᑐᑦ ᐃᒡᓗᐃᑦ ᖁᓕᒃᓴᖏᓐᓄᑦ ᐊᒻᒪᓗ ᕿᒥᕐᓗᖓᓂ 
ᓴᐅᓂᒡᒍᑎᖏᑦ ᐊᑐᓂ ᐊᑐᖅᑕᐅᕙᓚᐅᖅᑐᑦ ᑐᖓᕕᐅᓂᕐᒧᑦ ᓇᑲᑎᕆᕝᕕᐅᖃᑕᕐᓂᕐᒧᑦ. ᐊᓯᖏᑦᑕᐅᖅ ᓴᐅᓂᖏᑦ ᐊᑐᖅᑕᐅᕙᓚᐅᖅᑐᑦ 
ᓴᓇᕐᕈᑕᐅᓂᕐᒧᑦ ᐊᒻᒪᓗ ᐱᕐᕋᒃᓴᓄᑦ. ᐊᕐᕕᐅᑉ ᓱᖃᖏᑦᑕᐅᖅ ᐊᑐᖅᑕᐅᕙᓚᐅᖅᑐᑦ ᐃᐱᐅᑕᖅᑎᑐᑦ ᖃᒧᑎᖕᓄᑦ ᓱᑲᑎᕆᓂᕐᒧᑦ ᐊᒻᒪᓗ 
ᖃᔭᐃᑦ ᐊᕙᓗᒃᓴᖏᓐᓄᑦ. ᐃᓅᔾᔪᑎᒃᓴᓄᑦ, ᐊᐅᓚᑕᐅᑦᑎᐊᖅᑐᒻᒪᕆᐊᓗᖕᓂᒡᓗ ᐊᕐᕙᖕᓂᐊᕈᓐᓇᖅᑎᑕᐅᓕᖅᑐᑦ ᒫᓐᓇᓵᖅ, ᑕᒪᐃᓐᓂᒃ 
ᑲᖕᓇᖕᓇᕐᒥᐅᓂ ᐊᒻᒪᓗ ᐅᐊᓕᓂᕐᒥᐅᓂ ᐅᑭᐅᖅᑕᖅᑐᒥ, ᒪᓕᒃᑕᐅᓂᖏᓐᓄᑦ ᓄᓇᕗᒻᒥ ᐃᓄᕕᐃᓗᓪᓗ ᓄᓇᖏᓐᓂ ᓄᓇᑖᕈᑎᖏᓐᓄᑦ 
ᐊᖏᕈᑏᑦ. ᑕᐃᒃᑯᐊ ᐊᕐᕙᖕᓂᐊᖃᑕᕐᓂᖏᑦ ᐊᒥᕋᖅᑎᑕᐅᖃᑦᑕᖏᑦᑐᑦ ᐊᒻᒪᓗ ᐅᔾᔨᖅᑐᕈᑕᐅᑦᑎᐊᖅᓱᑎᒃ ᐊᐅᓚᑦᑕᐅᖃᑕᖅᑐᑦ. 

ᓴᐳᓐᓂᐊᖅᑕᐅᓂᖏᑦ ᐊᒻᒪᓗ ᐊᒥᓱᕈᖅᓯᐊᕆᔭᐅᓂᖏᑦ ᐆᒪᔪᐃᑦ ᐊᑐᕐᓗᒋᑦ ᒪᓕᒐᑎᒍᑦ ᐆᒪᔪᐃᑦ ᐊᒥᓱᖏᓗᐊᓕᕐᓂᖏᓐᓄᑦ 
ᒪᓕᒐᖅᑎᒍᑦ

ᐊᔪᕐᓇᖅᑎᑕᐅᓕᖃᑦᑕᖅᑐᑦ ᑎᑎᕋᖅᑕᐅᓯᒪᕙᒃᑐᑦ ᐊᑐᖅᑕᐅᓂᖏᓐᓂ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ ᐊᑐᓕᕋᔭᖏᑦᑐᑦ 
ᐆᒪᔪᕐᓄᑦ ᑕᐃᔭᐅᔪᓄᑦ ᒪᓕᒐᖅᑎᒍᑦ ᐃᓕᑕᕆᔭᐅᒪᓂᕐᒥᒃ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ. 

ᐱᑕᖃᓕᕈᓐᓇᖅᑐᒃᓴᐅᔪᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕆᐊᕈᑎᒃᓴᖏᑦ

ᑲᓇᖕᓇᖅᐸᓯᐊᓃ ᑲᓇᑕᐅᑉ - ᐱᖓᖕᓇᖅᐸᓯᐊᓂᓗ ᐊᑯᑭᑦᑐᐃᑦ ᐊᕐᕖᑦ ᑎᑎᕋᖅᑕᐅᒍᑎᒃ ᒪᓕᒐᕐᓄᑦ ᐊᑐᖅᑕᐅᓗᑎᒃ 
ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ, ᐃᓕᑕᕆᔭᐅᓕᕐᓗᑎᒃ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ, ᐃᖃᓗᓕᕆᔨᕐᔪᐊᒃᑯᑦ 
ᑕᕆᐅᕐᒥᐅᑕᓕᕆᔨᓗ ᑲᓇᑕᒥ, ᐱᓕᕆᖃᑎᖃᕐᓗᑎᒃ ᐊᒻᒪᓗ ᑐᑭᓯᓂᐊᕐᕕᖃᓚᐅᕐᓗᑎᒃ ᐃᓄᖕᓂᒃ ᐃᓚᐅᔭᕆᐊᖃᖅᑐᓂᒃ ᐊᒻᒪᓗ 
ᐊᐅᓚᑎᔨᐅᖃᑕᐅᕙᒃᑐᓂᒃ, ᐊᑐᕋᔭᖅᐳᑦ ᐱᐅᓂᖅᐸᓂᒃ ᐊᑐᐃᓐᓇᐅᔪᓂᒃ ᖃᐅᔨᒪᔾᔪᑎᒃᓴᓂᒃ ᓴᓇᔭᐅᓯᒪᔭᕆᐊᖃᕐᓂᖏᓐᓄᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᐃᑦ ᑖᒃᑯᓂᖓ ᐃᒪᕐᒥᐅᑕᐅᓂᒃ. ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐃᓚᖃᖃᑦᑕᖅᑐᑦ ᑐᕋᒐᕆᔭᐅᔪᓂᒃ ᐊᒻᒪᓗ 
ᐱᓕᕆᐊᖑᐊᓂᒍᒪᔪᓂᒃ ᐱᑕᖃᐃᓐᓇᕈᓐᓇᖁᓪᓗᒋᑦ ᐊᕐᕖᑦ ᐊᒥᓲᓂᖃᕋᔭᖅᑐᓂᒃ ᓇᓗᓇᐃᖅᑕᐅᓯᒪᓇᔭᖅᑐᓂᒃ ᐱᓗᐊᖅᑐᒥᒃ 
ᐊᒃᑐᖅᑕᐅᓴᕋᐃᓗᐊᓕᖅᑐᓃᓐᓂᖏᓐᓂᒃ ᐊᕙᑎᒥᓄᑦ ᐱᑕᖃᓕᖅᑐᓄᑦ ᓱᓇᑐᐃᓇᐃᑦ ᐱᔾᔪᑕᐅᓂᖏᓐᓄᑦ, ᑭᓯᐊᓂ ᓱᓕ 
ᐃᓱᒪᒋᔭᐅᓯᒪᖏᓐᓂᖏᓐᓂᒃ ᐅᓗᕆᐊᓇᖅᑐᒦᓕᕐᓂᖅ ᓄᖑᓕᒐᓂᕐᒥᒃ ᐃᓕᑕᕆᔭᐅᓯᒪᓗᑎᒃ.  



ᐱᑕᖃᕈᑎᖃᖅᐳᑦ ᑕᐃᒃᑯᓂᖓ  
ᐆᒪᔪᐃᑦ ᐊᒥᓱᖏᓗᐊᓕᕐᓂᖏᓐᓄᑦ 
ᒪᓕᒐᖃᖅᑎᑦᑎᓂᕐᒥᒃ ᐱᔾᔪᑎᖃᖅᑐᑦ 
ᐱᑕᖃᕈᓐᓃᖅᑎᑦᑎᑦᑎᐊᒻᒪᕆᒃᑕᐃᓕᒪᔪᒪᓂᖅ 
ᐆᒪᔪᓂᒃ, ᐳᐃᔨᓂᒃ, ᐱᕈᖅᑐᓂᒡᓗᓐᓃᑦ, 
ᐱᕕᒃᓴᖃᖅᑎᑕᐅᓂᐊᕐᒪᑕ 
ᐊᒥᓱᕈᖅᓯᐊᕆᔭᐅᔪᓐᓇᖅᓯᓂᖅ ᐊᒻᒪᓗ 
ᐊᐅᓚᑕᐅᑦᑎᐅᖃᑦᑕᖁᓪᓗᒋᑦ ᐊᔾᔨᐅᖏᑦᑐᒥᒃ 
ᐃᓱᒪᓘᑕᐅᓂᖏᑦ ᑕᒪᒃᑯᐊ 
ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ 
ᐅᓪᓗᕆᓇᖅᑐᒦᓕᖅᑐᑦ ᐆᒪᔪᐃᑦ ᑲᓇᑕᒥ 
(ᑲᑎᒪᔨᕋᓛᑦ ᖃᓄᐃᓕᖓᕐᓂᖏᓐᓄᑦ 
ᐅᒪᔪᐃᑦ COSEWIC-ᑯᑦ) ᑎᓕᔭᐅᓯᒪᓄᑦ 
ᖃᐅᔨᓴᖅᑎᐅᖃᑦᑕᕆᐊᖃᕐᓂᖅ 
ᖃᓄᐃᓕᖓᓕᕐᓂᖏᓐᓂᒃ ᐆᒫᔪᐃᑦ 
ᐃᒪᕐᒥᐅᑕᐃᓪᓗ ᓄᓇᒥᐅᑕᐃᓪᓕ 
ᐱᕈᖅᑐᓪᓗ ᐊᒻᒪᓗ ᐊᕕᒃᑐᖅᑕᐅᓂᖏᓐᓂᒃ 
ᒪᓕᒃᑕᐅᓗᑎᒃ ᖃᓄᑎᒋ 
ᐱᑕᖃᕈᓐᓃᕈᓐᓇᖅᓯᓯᒪᖃᑕᕐᓂᖏᓐᓂᒃ 
(ᐱᑕᖃᕈᓃᓕᖅᑐᓂᒃ, ᐱᑕᖃᕈᓐᓃᖅᑐᓂᒃ 
ᓄᖑᓯᒪᓕᕐᓂᖅ ᑲᓇᑕᒥ, 
ᓄᖑᓕᒑᔪᓂᒃ ᐱᑕᖃᕈᓃᕈᓐᓇᖅᑐᓂᒃ, 
ᐅᓗᕆᐊᓇᖅᑐᒦᓕᕐᓂᖅ, ᐅᕝᕙᓗᓐᓃᑦ 
ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ). ᑲᓇᑕᐅᑉ 
ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᑎᖃᖃᑦᑐᑦ 
ᖃᐅᔨᓴᖅᑕᐅᓯᒪᔪᓂᒃ ᓴᕿᑎᑕᐅᔪᓂᒃ, 
ᐅᖃᐅᓯᒃᓴᓕᐊᕆᔭᐅᓂᑰᔪᓂᒃ 
ᐃᓄᖕᓂᒃ ᑐᑭᓯᓂᐊᕐᕕᓯᒪᓚᐅᖅᑐᓂᒃ, 
ᐊᒻᒪᓗ ᐃᓄᐃᑦ-ᐃᓅᔾᔪᑎᒃᓴᖏᓪᓗ 
ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ 
ᐃᓱᒪᓕᐅᕈᑎᖃᓪᓚᐅᖏᓐᓂᖏᓐᓂᒃ 
ᐃᓕᔭᐅᓂᐊᕐᒪᖔᑕᓗᓐᓃᑦ 
ᐃᓕᔭᐅᓂᐊᖏᒻᒪᖓᑕᓗᓐᓃᑦ ᐆᒪᔪᐃᑦ 
ᑎᑎᖃᖅᑕᐅᓯᒪᓂᖏᓐᓄᑦ ᐆᒪᔪᐃᑦ 
ᐅᓗᕆᐊᓇᖅᑐᒦᓕᕐᓂᖏᓐᓄᑦ 
ᐊᑐᖅᑕᐅᓂᖏᓐᓂ ᐆᒪᔪᐃᑦ 
ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ. 
ᐊᒥᓱᕈᖅᐸᓯᐊᕆᔭᐅᓂᖏᓐᓄᑦ 
ᐸᕐᓇᐅᑕᐅᓕᖃᑦᑕᖅᐳᑦ ᑕᒪᐃᓄᑦ 
ᐆᒪᔪᐃᑦ ᑎᑎᕋᖅᑕᐅᓯᒪᓕᖅᑐᓄᑦ, 
ᐊᔪᕐᓇᖅᑎᑕᐅᓕᖃᑦᑕᖅᓱᑎᒃ ᒪᓕᒐᖅᑎᒍᑦ 
ᓴᐳᓐᓂᐊᖅᓯᒪᔾᔪᑎᒃᓴᐅᓂᕐᒧᑦ ᑐᕌᖓᓪᓗᑎᒃ 
ᑕᐃᒃᑯᓂᖓ ᖃᐅᔨᓴᖅᑕᐅᓯᒪᓕᖅᑐᓂᒃ 
ᑕᐃᔭᐅᓯᒪᓕᕐᓂᖏᓐᓄᑦ ᐱᑕᖃᕈᓃᓕᖅᑐᓂᒃ, 
ᐱᑕᖃᕈᓐᓃᖅᑐᓂᒃ ᓄᖑᓯᒪᓕᖅᑐᓂᒃ 
ᑲᓇᑕᒥ, ᓄᖑᓕᒑᓕᖅᑐᓂᒃ 
ᐱᑕᖃᕈᓃᕈᓐᓇᖅᑐᓂᒃ, ᐅᕝᕙᓗᓐᓃᑦ 
ᐅᓗᕆᐊᓇᖅᑐᒦᓕᕐᓂᕐᒥᒃ. 

ᑐᑭᓯᓂᐊᕐᕕᖃᕐᓂᕐᒥᒃ ᐃᓄᖕᓂᒃ ᐊᑐᖅᑕᐅᓇᔭᖅᑐᑦ 
ᐱᐅᓯᕆᔭᐅᓗᑎᒃ

ᑲᓇᑕᐅᑉ ᒐᕙᒪᒃᒃᑯᖏᑦ ᑐᓴᕈᒪᔪᑦ ᐃᓕᔅᓯᓐᓂᒃ 
ᐅᖃᐅᓯᒃᓴᔅᓯᓐᓂᒃ ᐃᓕᔭᐅᓂᐊᕐᒪᖔᑕ ᑎᑎᕋᖅᓯᒪᔪᓄᑦ 
ᑕᐃᑯᐊ ᑲᓇᖕᓇᖅᐸᓯᐊᓃ ᑲᓇᑕᐅᑉ - ᐱᖓᖕᓇᖅᐸᓯᐊᓂᓗ 
ᐊᑯᑭᑦᑐᐃᑦ ᐊᕐᕖᑦ, ᑕᐃᔭᐅᔪᒥᒃ ᐊᔾᔨᐅᖏᑦᑐᒥᒃ 
ᐃᓱᒪᓘᑖᐅᓂᕐᒥᒃ ᒪᓕᒃᑕᐅᓗᑎᒃ ᐆᒪᔪᐃᑦ 
ᐊᒥᓱᖏᓗᐊᓕᕐᓂᖏᓐᓄᑦ ᒪᓕᒐᐃᑦ,  ᖃᓄᐃᑦᑐᑐᐃᓐᓇᐅᓪᓗ 
ᐅᖃᐅᓯᒃᓴᐃᑦ ᐱᐅᓯᕙᓪᓕᕈᑕᐅᔪᓐᓇᖅᑐᓂᒃ 
ᐱᐅᔪᓐᓂᕈᑕᐅᔪᓐᓇᖅᑐᓂᒡᓗᓐᓃᑦ ᐊᒃᑐᖅᑕᐅᓯᒪᔪᓐᓇᕐᓂᕐᒥᒃ 
ᐱᔾᔪᑎᖃᖅᑐᓂᒃ ᑎᑎᕋᖅᑕᐅᓯᒪᓕᕋᔭᖅᐸᑕ 
ᐃᓕᖕᓄᑦ, ᓴᓈᕆᕙᒃᑕᔅᓯᓐᓄᑦ, ᓄᓇᔅᓯᓐᓄᑦ ᐊᒻᒪᓗ/
ᐅᕝᕙᓗᓐᓃᑦ ᓇᔪᖅᐸᒃᑕᖏᓐᓄᑦ, ᓄᓇᓄᓪᓗᓐᓃᑦ, 
ᐱᕈᖅᕕᐅᕙᒃᑐᓄᓪᓗᓐᓃᑦ ᐳᐃᔨᖃᕐᕕᖕᓄᓗᓐᓃᑦ, 
ᐆᒪᔪᖃᕐᕕᖕᓄᓪᓗᓐᓃᑦ.

ᑐᓂᓯᔪᒪᒍᕕᑦ ᐅᖃᐅᓯᒃᓴᔅᓯᓐᓂᒃ, ᐊᑏᑐᖅ ᐱᔭᕆᕐᓂᐊᖅᐸᑎᑦ 
ᐊᐱᖁᑎᓕᐊᕆᔭᐅᓯᒪᔪᑦ ᐅᕝᕙᓗᓃᑦ ᖃᕆᑕᐅᔭᒃᑯᑦ 
ᑕᐅᓂᐊᕐᓗᒋᑦ ᑕᑯᓂᐊᖅᑕᐅᕕᒃᓴᕗᑦ ᐅᕙᓂ ᑐᕌᕈᒻᒦᑦᑐᑦ 
ᐃᑲᓂᓗ ᑕᑯᓗᒋᑦ ᖃᓗᓈᑎᑐᑦ ᐃᓚᐅᑎᑦᑎᕕᐅᓂᖏᑦ 
ᑕᐃᔭᐅᔪᑦ ᑎᑎᖃᖏᑦ ᐃᒫᒃ “Get involved”-ᓚᓯᒪᔪᑦ. 

ᑐᓂᓯᔪᒪᒍᕕᑦ ᐅᖃᐅᓯᒃᓴᔅᓯᓐᓂᒃ 
ᐅᕝᕙᓗᓂᑦ ᑲᑎᒪᖃᑎᖃᕈᒪᒍᔅᓯ, 
ᐅᕙᑦᑎᓐᓄᑦ ᐅᖃᕐᓂᐊᖅᐳᓯ ᐅᕙᓂ 
ᑎᑎᖃᖅᑖᑲᐅᑎᒋᕕᖕᒥ fwisar@dfo-
mpo.gc.ca ᐅᕝᕙᓗᓐᓃᑦ ᑕᑯᓂᐊᕐᓗᒋᑦ 
ᖃᕆᑕᐅᔭᒃᑯᑦ ᑐᑭᓯᓂᐊᕐᕕᒃᐳᒃ ᐅᕙᓂ 
SARAregistry.gc.ca 

ᑭᐅᔾᔪᑎᒃᓴᕆᔭᓯ ᐊᑑᑎᖃᕐᓂᐊᕐᒪᑕ 
ᐃᓱᒪᓕᐅᕈᑕᐅᓂᕐᒧᑦ ᐃᓕᔭᐅᔭᕆᐊᖃᕐᒪᖔᑕ 
ᐃᓕᔭᐅᔭᕆᐊᖃᖏᒻᒪᑕᖓᑕᓗᓐᓃᑦ 
ᒪᓕᒐᕐᓄᑦ ᐃᓕᑕᕆᔭᐅᔾᔪᑎᖃᖅᑐᓄᑦ ᐊᕐᕕᑦ. 


